
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar ir-riforma fil-qasam tal-edukazzjoni għolja fil-Belarussja1

1. Il-Belarussja ssieħbet fil-Proċess ta' Bolonja fl-2015. Skont il-Pjan Direzzjonali għar-
Riforma tal-Edukazzjoni Għolja, il-Belarussja għandha twettaq numru ta' riformi fil-
qasam tal-edukazzjoni għolja sal-2018.

2. Għall-istudenti Belarussi r-riforma tal-edukazzjoni f'konformitá mar-rekwiżiti tal-Proċess 
ta' Bolonja hija importanti ħafna. Ir-riforma se twassal għal titjib fis-sistema tal-
edukazzjoni u tipprovdi lill-istudenti u lill-gradwati b'opportunitajiet biex jestendu l-
għarfien u l-esperjenzi tagħhom barra minn pajjiżhom.

3. F'konformità mal-Pjan Direzzjonali għar-Riforma tal-Edukazzjoni Għolja, sa tmiem l-
2016 il-Belarussja għandha tkun implimentat numru ta' riformi fil-qasam tal-edukazzjoni 
ogħla. Sfortunatament, rapporti indipendenti jgħidu li l-progress li sar rigward din il-
kwistjoni ftit li xejn jinħass. Il-previżjoni attwali rigward l-implimentazzjoni tal-Pjan 
Direzzjonali hija negattiva.

4. Il-Kummissjoni qed tiġi mistiedna tintensifika d-djalogu mal-awtoritajiet Belarussi biex 
jimplimentaw ir-riformi neċessarji fil-qasam tal-edukazzjoni għolja, f'konformità mal-
"Pjan Direzzjonali għar-Riforma tal-Edukazzjoni Għolja".

5. Huwa importanti li l-Kummissjoni għandu jkollha rwol ċentrali fil-Proċess ta' Bolonja, kif 
ukoll l-Istati Membri kollha tal-Unjoni Ewropea.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


